
 

Igl meis da mars 2023 ò la suprastanza communala  

tracto tranter oter igls affars suandonts: 
 

Immobiglias, fatgs da santieri e sepultura, provedimaint d’ava 

− Approvaziun dall’agiunta agl contract da vendita digls 3 da december 2019 cun la RESalpina 

GmbH per la parcella nr. 3281, Viols, Savognin, pertutgont la prolunga digl contract anfignen 

igls 30 da settember 2025.  

− Approvaziun digl contract da vendita cun August Luzio, Rona, per vender la surfatscha 

parziala da 48 m2 dalla parcella da cumegn nr. 2005, Rieven pitschen, Rona Sot. 

 

Fatgs generals, fatgs da persunal, economia e provedimaint d’energeia  

− Decisiun da far la dumonda alla suprastanza dall’Associaziun da garanzeia turgovesa 

pertutgont la sieranza da nunreelecziun per igl presidi communal, cun resalva 

dall’approvaziun antras la radunanza communala.  

− Elecziun dad Urs Amstutz, domiciliia a Riom, scu nov manader dalla partiziun Construcziun l 

energeia l ovras per igl 1. d’avost 2023.  

 

Turissem 

− Decisiun da conceder all’uniun “Hall im Stall” ena contribuziun finanziala per igl festival da 

musica a Savognin per igls proxims 5 onns a parteir digl onn 2023. 

 

Fatgs da biagier, planificaziun digl territori e planisaziun locala 

− Deliberaziun digls documaints elaboros per la revisiun dalla planisaziun locala da Surses per 

l’examinaziun preliminara antras igl Uffezi per igl svilup digl territori digl Grischun.  

− Deliberaziun digl credit per la compra da traversogns tar la firma Jörimann Stahl AG, 

Walenstadt.  

 

Ovras communalas, infrastructura turistica, economia forestala 

− Approvaziun digl contract da fittanza cun la corporaziun d’alp Cavreccia Settimo pertutgont 

la “Cesa da Sett” e la tgesa digl ewz cun en coz da 15 onns.  

− Decisiun da surdar las lavours d’impressari, las lavours sanitaras e las lavours da cuvreida 

an connex cun la sanaziun dalla Veia Sumvei a Tinizong, scu suonda:  

▪ lavours d’impressari alla Luzio Tiefbau SA, Savognin 

▪ lavours da cuvreida alla Mettler Prader SA, Coira/Cunter 

▪ lavours sanitaras alla Cavegn SA, Savognin. 

− Decisiun da surdar las lavours d’impressari, las lavours sanitaras e las lavours da cuvreida 

an connex cun la sanaziun dalla Veia Caross a Savognin, scu suonda:  

▪ lavours d’impressari alla Luzio Tiefbau SA, Savognin 

▪ lavours da cuvreida alla Mettler Prader SA, Coira/Cunter 

▪ lavours sanitaras alla Cavegn SA, Savognin. 

− Approvaziun digl contract da transferimaint da proprietad an consequenza dalla liquidaziun 

dalla Societad da mantignamaint Salouf per la registraziun aint igl codesch funsil.  

 

 

Tinizong, igls 11 d'avregl 2023 Suprastanza communala Surses 

 


